Тема:  Лексика тураһында төшөнсә. Һүҙҙең мәғәнәһе.
Маҡсат: Лексика тураһында төшөнсә биреү.


Уҡыусыларҙың телмәрҙәрен яңы һүҙҙәр менән байытыу, телмәр мәҙәниәтен үҫтереү;



Тыуған илгә һөйөү тәрбиәләү, З.Биишеваның ижадын өйрәнеүгә ҡыҙыҡһыныу уятыу.
Йыһазландырыу:  З.Биишеваның портреты, китаптары күргәҙмәһе, һүҙлектәр, компьютер, проектор, карточкалар.
Дәрес барышы:
I. Ойоштороу
Һаумыһығыҙ, ултырығыҙ.

Уҡыусылар, таҡтаға иғтибар итегеҙ әле:

И матур тел, и туған тел,

Атам-әсәмдең теле. (Ғ.Туҡай)

II. Дәрестең маҡсаты
Бөгөн дәрестә шул  һүҙҙәр, уларҙың мәғәнәләрен тураһында һүҙ барасаҡ. 

З.Биишева “Башҡорт теле” шиғыры.( Компьютерҙан проектор аша экранға күрһәтеү)

(Аңлашылмаған һүҙҙәрҙе уҡытыусы аңлата)

III. Яңы тема өҫтөндә эш.
1) Уҡытыусының аңлатыуы. Һүҙ – ул телмәрҙең нигеҙе. Һүҙҙе телдең төҙөлөш материалы тип әйтһәк тә була. Һүҙҙән башҡа тел юҡ. Һүҙҙе белмәһәң, телде лә белмәйһең, башҡа кеше менән дә һөйләшә алмайһың.  Тирә-яҡтағы әйберҙәр,кешеләр,күренештәр,эш-хәрәкәттәр-бөтәһе лә һүҙҙәр менән аңлатыла.Һәр һүҙ нимәне лә булһа ла аңлата.Ә һүҙҙәрҙең мәғәнәләре һүҙлектәрҙә аңлатыла.

(Һүҙлектәр күрһәтеү).
2) Координаталар өҫтөндә эш (Штейнберг технологияһы)

(Уҡытыусы уҡыусылар менән бергә эшләй).

3) Ҡағиҙә өҫтөндә эш.(Дәреслектең 106-сы битендәге ҡағиҙә).

IV. Нығытыу.

Ә хәҙер,уҡыусылар,бөгөнгө алған белемдәребеҙҙе нығытып, тема буйынса күнегеүҙәр эшләйбеҙ.

1)  Дәреслек менән эш. 
169-сы күнегеү.Төркөмдәр менән эшләү. Туғай,салғы,аҡлан.
1-се төркөм-аңлатмалы һүҙлек менән һүҙҙәрҙең мәғәнәләрен аңлата.

2-се төркөм-ҡатмарлы эш-һөйләмдәр төҙөй.

3-сө төркөм-башҡортса-русса һүҙлек ҡулланып эшләй.

Физминутка.

2) З.Биишеваның “Дуҫ булайыҡ” повесынан өҙөк.
(Компьютерҙан проектор аша экранға күрһәтеү).

а) дөрөҫ итеп уҡыу.

б) һүҙлектәр менән эш

Аңлатмалы һүҙлек: шоморт,хөрт,түмәр.
                                     Һаба,көбө,бешеү.

Синонимдар һүҙлеге: тирә-яҡ,оҙон,ҡапыл.

Башҡортса-русса һүҙлек: аласыҡ,тынғы,түмәр,сәйер.

2  уҡыусы таҡтала карточка менән эшләй.

в) Уйын “Аҙашҡан хәрефтәр”.(Ҡалған уҡыусылар эшләй). 

Эш ҡоралдары: балта,һәнәк,көрәк,салғы,ҡымыҙ,бысҡы.
Кейем-һалым: күлдәк,бейәләй,кәпәс,ҡолаҡ,пальто,яулыҡ.

Ағастар: саған,ҡайын,ҡарағай,ҡыяр,имән,уҫаҡ.

  (Ваҡыт ҡалһа, йомаҡтар ҡойоу).

V. Уйын “Ромашка”.  (Бирелгән һөйләмдәрҙең мәғәнәләрен аңлатырға).

VI. Йомғаҡлау.

1. Бөгөн дәрестә телдең ниндәй бүлеген өйрәндек?

2. Нимәләр белдек?

3. Нимәләр тураһында һөйләштек?

4. Ниндәй яҙыусы хаҡында һүҙ алып барҙыҡ? 

VII. Баһалау.   
VIII. Өйгә эш биреү.   172-се күнегеү. § 23.

